
চেনিচম্পা







 “এৰা তোৰ বাপেৰ।”

 “বোপাই, তুমি কৰ পৰা মাতিছা?”

 “এই দুৱাৰ-চুকৰ পৰা।”

 “দুৱাৰ চুকত বোপই তুমি কি কৰিছা?”

 “কি কৰিম, তই যতে বহুৱাই থৈছ, ততে বহি আছোঁ৷” উঠি গৈ
দুৱাৰচুকত চাওঁ, কোনো নাই।

 “বোপাই তুমি দুৱাৰচুকত কতা?”

 “কিয় তই মোক দেখা নাই নে, মই ভাঙৰ চিলিম হৈ ওভত্
গোৰে বহি আছোঁ।”

 “কি বোপাই তুমি ভাঙৰ চিলিম?”

 “এৰা মিলাই, মই মৰি ভাঙৰ ছিলিম হলো।”

 “বোপাই তুমি মৰি ভাঙৰ চিলিম হলা, কি লাজৰ কথা?।”

 “এৰা মইনা, মই মৰি ভাঙৰ চিলিম হলো। লাজৰ কথা কি আছে;
তোৰ দদায়েৰতো মৰি এইয়া মোৰ কাষতে ধোৱাঁখোৱা হৈ বহি আছে।”

 “কৃষ্ণ শঙ্কৰ গুৰু মোৰ দদায়ো মৰি ধোৱাঁখোৱা হল। তুমিও ভাঙৰ
চিলিম হলা। ময়ো মৰি কানিৰ টিকিৰা নহলে ৰক্ষা।”

 “এৰা মোৰ পুতাই, কপালৰ লিখন কোনে খণ্ডাব? তোৰ
কপালত যদি লেখিছে, তয়ো মৰি কানিৰ টিকিৰা হবি।”

 “বোপাই তোমাক কি লাগে?”

 “মোৰ জাৰ লাগিছে সোনাই।”

 “জুই পুৱাবা নে গাত কাপোৰ লবা?

 “জুয়ো নুপুৱাওঁ, গাতো কাপোৰ নেলাগে। মোৰ মইনা, মোৰ
ভোকত জাৰ লাগিছে।”



 “কি খাবা?”

		 এই পৃষ্ঠাটো শেষবাৰৰ কাৰণে ২৯ মে' ২০২৩ তাৰিখে ১৫:৪০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

